
HYRJE

Ministria e Industrisé, Ndérmarrésisé dhe Tregtisé, konkretisht Departamenti i
Industrisé/Divizioni pér Politika Industriale, ka kryer 77 vizita, intervista gjysmé té
strukturuara né ndérmarrjet e industrisé pérpunuese né Kosove.

Duke u bazuar né raportet e Bankés Botérore, UNDP, Odat e bizneseve né Kosové dhe raportet
tjera té cilat tregojné se Covid-19, pérvec shéndetit publik ka shkaktuar edhe njé tronditje té
madhe ekonomike, DPI ka hulumtuar ndikimin e tij né Sektorét e Industrisé pérpunuese.

Qéllimi i kétij hulumtimi éshté gé té informohemi me ndikimin e Covid-19, gjaté vitit 2020,
identifikimin e sfidave tjera dhe ndikimin e tyre né performancén e ndérmarrjeve té industrisé
pérpunuese.

Pérmes kétij hulumtimi, do té identifikohen nevojat kryesore dhe do té hartohen politika té cilat
do t’i pérgjigjen nevojave t& ndérmarrjeve t€ industrisé pérpunuese.

Raporti synon té trajton sektorin e industrisé pérpunuese duke u bazuar né indikatorét e
méposhtém:

e Ndikimi i pandemisé né prodhim;

e Ndikimi i pandemisé né punésim;

e Ndikimi i pandemisé né eksport;

e Ndikimi i pandemisé né import;

e Problemet e paragitura te bizneset gjaté pandemisé dhe
e Problemet/sfidat e bizneseve né vazhdimési.

Raporti paraget rezultatet e intervistave gjysmé té strukturuara me ndérmarrjet e industrisé
pérpunuese té realizuara né periudhén kohore Prill — Maj 2021.

METODOLOGJIA

Pér té siguruar informatat sasiore dhe cilésore dhe me géllim té mbizotérimit té pyetjeve té
hapura, éshté pérdorur metodologjia e hulumtimit pérmes intervistave gjysmé té strukturuara
me ndérmarrjet e industrisé pérpunuese.

Metoda e intervistimit ishte e drejtpérdrejt (face to face) dhe éshté realizuar me pérgjegjésit e
ndérmarrjeve, me kohézgjatje rreth 40 minuta.

Nga rreth 4500 ndérmarrje té industrisé pérpunuese, jané intervistuar 77 ndérmarrje prej té
cilave numri mé i madh i tyre, rreth 52 %, jané ndérmarrje té vogla. Fokus i studimit kané qené
ndérmarrjet me potencial eksportues.

Nga 77 ndérmarrje té vizituara, 13% prej tyre i takojné sektorit té pérpunimit té produkteve
ushgimore, 7.8% prodhimit té pijeve, 10.4% ndérmarrje nga tekstili, veshja dhe Iékura, 22%
nga prodhimi i drurit, letrés dhe mobileve, 5.2% i produkteve kimike, 16.9% i produkteve té
gomés dhe plastikés, 20.8% metaleve dhe produkteve té fabrikuara metalike, 3.9% té industrisé
jo metalike.

Pérzgjedhja e ndérmarrjeve éshté kryer né bashképunim me Drejtorité e Zhvillimit Ekonomik
té komunave pérkatése, né shtaté regjionet e Kosoveés, pérve¢c Komunés sé Prishtinés ku DPI i
ka pérzgjedhur veté bizneset.

Pas realizimit té intervistimit té dnhénat sasiore dhe cilésore jané pérpunuar dhe analizuar duke
pérdorur metodén e gasjes sé kombinuar.

1. TE DHENAT E PERGJITHSHEME

Pandemia Covid-19, ka shtyré botén né recesion ekonomik, ku té gjitha vendet kishin rénie né
ekonomi dhe vazhdojné té ballafagohen me ndikimet ekonomike si pasojé e pandemise.

Po ashtu edhe né Kosové, Pandemia Covid-19, ndikoi né shéndetin publik si dhe né masé té
madhe ndikoi edhe né ekonominé e vendit dhe si pasojé e rénies sé té hyrave si dhe rritjes sé
shpenzimeve buxhetore deficiti buxhetor i Kosovés ka arritur né 7.1 % e BPV-sé'.

BPV real, né BE ashtu edhe né euro zoné, pritet té arrijé nivelet e para krizés nga mesi i vitit
2022. Sidoqofté kthimi né nivelin e para krizés té aktivitetit ekonomik do té nénkuptojé akoma
rritje té ngadalésuar né ekonominé e BE-sé. Industrité prodhuese jané ndikuar nga mungesat
afatshkurtra té furnizimit, por shumica e industrive té bazuara né prodhim u rikuperuan
relativisht shpejt gjaté tremujorit té treté (TM 3) té vitit 2020.2

Sipas t€ dhénave té Bankés Botérore, “Global Economic Prospects”, BPV-sé me ¢mime té
tregut né pérgindje, Kosovén e radhitén né vendin e dyté, me rénie né BPV pér vitin 2020, pas
shtetit té Malit té Zi, krahasuar me vendet e rajonit.

Né Kosové, pandemia ka atakuar shumé sektoré nga té cilét, pérmes vlerés zingjirore, éshté
ndikuar edhe sektori i industrisé pérpunuese i cili ka shénuar rénie té lehté krahasuar me
sektorét tjeré. Né pérgjithési te sektorét e industrisé pérpunuese éshté shénuar ulje e kérkesés
agregate si rezultat i ndikimit té pandemisé Covid-19. Nése si shembull marrim sektorin e
pijeve, mbyllja e gastronomisé ka ndikuar né uljen e shitjes sé pijeve nén 0.50 litra dhe pijeve
tjera té cilat kryesisht jané té orientuara né konsum pér gastronomi.

Ndér problemet tjera nga pandemia gé ka prekur sektorét né vleré zingjirore éshté edhe
furnizimi me lé&ndé té paré dhe produkte té gatshme e cila ka ndodhur si pasojé e kufijve té
mbyllur dhe véshtirésive né transport.

Duke u bazuar né té dhénat e intervistave gjysmé té strukturuara me biznese, sektori i industrisé
pérpunuese, nga pandemia éshté goditur kryesisht né pjesén e paré té vitit 2020, deri sa nga
tremujori i tret€, ky sektor ka filluar t€ gjallérohet si dhe t’i kthehet normalitetit.

Ndikimi ekonomik i krizés sé Covid-19 nuk éshté i njéjté te té gjithé sektorét si edhe te veté
ndérmarrjet brenda njé sektori. Ky ndikim varej nga disa faktoré, duke pérfshiré mundésiné pér
t’u pérshtatur me ndérprerjet né zinxhirét e furnizimit, organizimin e funksionimit té
ndérmarrjes si dhe shitjet e produkteve.

Projektet parashikuese t¢ Komisionit Evropian jané gé ekonomia e BE-sé do té zgjerohet me
4.2% né vitin 2021 dhe me 4.4% né vitin 2022. Ekonomia e euro zonés parashihet qé té rritet
me 4.3% gjaté kétij viti dhe pér 4.4% né vitin e ardhshém.?

! Banka Qendrore e Republikés sé Kosoveés / Raporti i Stabilitetit Financiar (janar — dhjetor 2020)

2 Impacts of the COVID-19 pandemic on EU industries / To contact the Policy Department or to subscribe for
email alert updates, please write to: Policy Department for Economic, Scientific and Quality of Life Policies
European Parliament L-2929 — Luxembourg.

3 Spring 2021 Economic Forecast: Rolling up sleeves

2. GJETIET KRYESORE

Intervistat e realizuara me nivelin menaxherial té ndérmarrjeve né sektorin e industrisé
pérpunuese, kané mundésuar marrjen e té dhénave dhe nxjerrjen e rezultateve té cilat jané
prezantuar né kété raport. Pérve¢c té dhénave té pérgjithshme té sektorit té& industrisé
pérpunuese, né kété raport jané pasqyruar edhe té dhénat shtesé pér efektet e pandemisé népér
sektoré.

Sipas intervistave, 53% e ndérmarrjeve deklarojné se pandemia ka pasur ndikim negativ né
bizneset e tyre, 16% deklarojné se gjaté kohés sé pandemisé prodhimi dhe garkullimi kané
shénuar rritje dhe 31% kané deklaruar se nuk kané ndjeré ndikim né biznes si pasojé e
pandemise.

Bazuar né intervistat e pérgjithshme té ndérmarrjeve té industrisé pérpunuese, ndérmarrjet e
sektorit té metaleve dhe produkteve té fabrikuara metalike, jané goditur mé shumé nga kriza e
shkaktuar me Covid-19, ku rreth 75% e ndérmarrjeve té kétij sektori kané deklaruar se kané
pasur rénie. Pérkundér ndikimit negativ né sektorin paraprak, pérgjegjésit e 75% té
ndérmarrjeve té intervistuara, né sektorin e industrisé kimike, kané deklaruar se kané shénuar
rritje né prodhim, kryesisht né produktet higjienike.

2.1 Prodhimi

Analiza e té dhénave pér ndérmarrjet e intervistuara tregon se gjaté vitit 2020, né procesin e
prodhimit nga 77 ndérmarrjet e intervistuara, 55% kané deklaruar rénie, né 31% té
ndérmarrjeve gjendja ka gené e pa ndryshuar, ndérsa 14% prej tyre kané deklaruar se kané
shénuar rritje né prodhim, krahasuar me vitin 2019.

Ndérmarrjet e intervistuara, kryesisht kané gené miré té organizuara dhe kané pasur mundési
gé té ruajné procesin e prodhimit, me gjithat kané pasur pengesa né zgjerimin e veprimtarisé
dhe arritjes sé pérmbushjes sé planit investues dhe prodhues pér vitin 2020.

Figura 1. Ndikimi i Covid-19 né prodhim, pérgjigjet e 77 ndérmarrjeve té intervistuara

Burimi: DPI / té dhénat e pérpunuara, bazuar né intervistat e 77 ndérmarrjeve té industrisé pérpunuese
Njé ndér sektorét e industrisé pérpunuese, té pérfshira né kété hulumtim, qé éshté pérballur me

sfida mé té médha krahasuar me sektorét tjeré, éshté sektori i prodhimit t¢ metaleve dhe
produkteve té fabrikuara metalike.

Figura 2. Ndikimi i Covid-19 né prodhim sipas sektoréve, pérgjigjejet e 77 ndérmarrjeve té
intervistuara

Té dhénat né figurén nr. 2, tregojné se né hulumtim jané pérfshiré 13 nén sektoré té cilét jané
fuzionuar né 8 sektorét me prioritet né industriné pérpunuese.

Numri mé i madh i ndérmarrjeve prodhuese gé kané deklaruar se kané pasur rritje jané né
sektorin e prodhimit té produkteve kimike, me 75%.

Rénie mé té madhe né prodhim kané deklaruar 75 % e ndérmarrjeve té sektorit té¢ metaleve dhe
produkteve té fabrikuara metalike, pastaj 66,67% prodhimi i produkteve té pijeve, 61,54%
prodhimi i produkteve té gomés dhe plastikés, 60% e ndérmarrjeve né sektorin e produkteve
ushgimore dhe 50% ndérmarrjet né sektorin e produkteve jo metalike.

Gjaté vitit 2020, sipas té dhénave té paragitura né figurén nr. 2, bazuar né ndérlidhjen e
indikatoréve, pér ndérmarrjet e intervistuara, géndrueshméri né prodhim kané shénuar 3
sektoré, té cilét jané: sektori i prodhimeve té produkteve kimike, sektori i prodhimit té
produkteve nga druri, letra dhe prodhimi i mobileve si dhe sektori i prodhimit té produkteve
nga tekstili, veshja dhe produkteve prej l1€kure.

Ndér problemet tjera té paragitura konkretisht né pjesén e paré té vitit 2020, ishte organizimi i
procesit té prodhimit, ku ndérmarrjet kané pasur problem pasi gé jané detyruar té punojné me
staf té reduktuar, dhe kjo ka ndikuar né uljen e produktivitetit né procesin e prodhimit.

2.2 Qarkullimi

Duke u nisur nga fakti se pandemia Covid-19, ka prekur té gjitha vendet e botés dhe duke u
nisur nga e panjohura, qytetarét kané hezituar té shpenzojné ashtu si¢ kané shpenzuar mé paré
dhe kjo ka ndikuar né rénien e garkullimit té ndérmarrjeve.

Numri mé i madh i ndérmarrjeve né kuadér té sektorit té industrisé prodhuese/pérpunuese, té
intervistuara, kané deklaruar rénie né garkullim, gjé gé ka rezultuar né mos realizimin e planeve
té tyre.

Sipas figurés nr.3, né vitin 2020, 54.55% e ndérmarrjeve kané deklaruar se kané pasur rénie né
garkullim, 28.57% kané deklaruar garkullim té njejté dhe 16.88% deklarojné se kané pasur
rritje né garkullim, krahasuar me vitin 2019.

Figura 3. Ndikimi i Covid-19 né garkullim, pérgjigjejet e 77 ndérmarrjeve té intervistuara

Burimi: DPI/ té dhénat e pérpunuara, bazuar né intervistat e 77 ndérmarrjeve té industrisé pérpunuese

Pjesa e paré e vitit 2020 ishte vit sfidues pér ndérmarrjet e sektorit té industrisé pérpunuese, e

cila ka ndikuar edhe né garkullim, si¢ éshté prezantuar edhe né fig. nr. 4.

Figura 4. Ndikimi i Covid-19 né garkullim sipas sektoréve, pérgjigjejet e 77 ndérmarrjeve té

intervistuara

Burimi: DPI/ té dhénat e pérpunuara, bazuar né intervistat e 77 ndérmarrjeve té industrisé pérpunuese

Té dhénat né figurén nr. 4, tregojné se 100% e ndérmarrjeve prodhuese gé kané deklaruar se
kané pasur rritje né garkullim jané né sektorin e prodhimit té produkteve kimike.

Rénien mé té madhe né garkullim e kané deklaruar 81.25% e ndérmarrjeve té sektorit té
metaleve dhe produkteve té fabrikuara metalike, pastaj 66,67% sektori i produkteve té pijeve,
58,33% sektori i produkteve té gomés dhe plastikés si dhe me nga 50% ndérmarrjet né sektorin
e tekstilit, veshjeve dhe produkteve prej Iékure dhe ndérmarrjet né sektorin e produkteve
ushgimore.

Gjaté vitit 2020, sipas té dhénave té paragitura né figurén nr. 4, bazuar né ndérlidhjen e
indikatoréve, pér ndérmarrjet e intervistuara, géndrueshméri né qgarkullim kané shénuar 4
sektoré, té cilét jané: sektori i prodhimit té produkteve kimike, prodhimi i produkteve
ushgimore, prodhimi i produkteve jo metalike si dhe sektori i prodhimit té produkteve nga druri
e letra dhe prodhimi i mobileve.

2.3 Eksporti

Njéri ndér treguesit me té cilét matet zhvillimi i ndérmarrjes dhe kapacitetet prodhuese éshté
edhe eksporti. Sipas té dhénave té Agjencisé té Statistikave té Kosovés Eksporti né Sektorin
C- Industria pérpunuese, gjaté vitit ishte 2020 éshté né vleré prej 398.46 milion euro, gé do té
thoté se pér nga vlera monetare ka pasur rritje pér 106.76 milion euro ose 36.6%, krahasuar me
vitin 2019.

Nga té dhénat e pérgjithshme té industrisé pérpunuese, 16.74% jané ndérmarrje eksportuese,
por fokusi i kétij hulumtimi kané gené ndérmarrjet eksportuese me pjesémarrje prej 76.62%
ndérsa 23.38% jané ndérmarrje jo-eksportuese, si¢ tregon edhe Fig. nr. 5.

Figura 5. Ndérmarrjet e intervistuara, eksportuese dhe jo-eksportuese

= Ndérmarrjet e Intervistuara (%)
90.00

80.00 76.62
70.00
60.00
50.00
40.00
30.00
20.00
10.00

0.00

23.38

Eksportuese (%) Jo-eksportuese (%)

Burimi: DPI / té dhénat e pérpunuara, bazuar né intervistat e 77 ndérmarrjeve té industrisé pérpunuese

Nése vilerésojmé efektin e pandemisé Covid-19 né performancén e kompanive eksportuese,
nga té dhénat e intervistés rezulton se 42.37% e ndérmarrjeve eksportuese kané deklaruar se
kané pasur rritje, 40.68% kané deklaruar se kané pasur rénie dhe 16.95% kané deklaruar se e
kané ruajtur gjendjen me vitin paraprak.

Figura 6. Ndikimi i Covid-19 né eksport, pérgjigjet e 77 ndérmarrjeve té intervistuara

Burimi: DPI / té dhénat e pérpunuara, bazuar né intervistat e 77 ndérmarrjeve té industrisé pérpunuese

Nga kéto té dhéna konkludojmé se vlera e eksporteve té ndérmarrjeve té cilat kané prezantuar
rritje né eksport, gjaté vitit 2020, ka gené mé e larté se sa vlera e eksporteve té ndérmarrjeve té
cilat kané prezantuar rénie té eksporteve gjaté vitit 2020.

Analiza e té dhénave té hulumtimit té eksportit, sipas sektoréve, tregon se né vitin 2020
krahasuar me vitin 2019, kané deklaruar rritje né eksport 100% e ndérmarrjeve té intervistuara
né sektorin e prodhimit té produkteve kimike. Rritje né eksport kané deklaruar edhe 66.67% e
ndérmarrjeve nga sektori i prodhimit té produkteve ushgimore, pastaj 60% e ndérmarrjeve nga
sektori i prodhimit té produkteve té pijeve si dhe 53.85% e ndérmarrjeve té sektorit té prodhimit
té produkteve nga druri, letra dhe prodhimi i mobileve.

Numri mé i madh i ndérmarrjeve té cilat kané deklaruar se ka pasur rénie jané né sektorin e
prodhimit t¢ metaleve dhe produkteve té fabrikuara metalike me 62.5%. Po ashtu, rénie té
theksuar ka shénuar edhe sektori i produkteve té gomés dhe plastikés me 50%.

Figura 7. Ndikimi i Covid-19 né eksport sipas sektoréve, pérgjigjejet e 77 ndérmarrjeve té
intervistuara

Burimi: DPI/ té dhénat e pérpunuara, bazuar né intervistat e 77 ndérmarrjeve té industrisé pérpunuese

Gjaté vitit 2020, sipas té dhénave té paragitura né figurén nr. 7, bazuar né ndérlidhjen e
indikatoréve, pér ndérmarrijet e intervistuara, géndrueshméri né eksport kané shénuar 7 sektoré,
ndérsa jo géndrueshméri ka treguar vetém sektori i metaleve dhe produkteve té fabrikuara
metalike.

Vendet né té cilat kané eksportuar 76.62% e ndérmarrjeve té intervistuara jané, mé sé tepérmi
né Gjermani pastaj né Zvicér, né Shqipéri, né Magedoni, né Itali etj.

2.4 Importi

Masat e ndérmarra né gjithé botén, pér parandalimin e pérhapjes sé Covid-19, kané ndikuar né
crregullimin e tregut dhe furnizimin jo té duhur si né kohé ashtu edhe né sasi.

Pa dyshim se mos funksionimi si duhet i importimit té 1éndés sé paré, ndikon drejtpérdrejt né
procesin e prodhimit. Né rast té krizave té paragitura, ndérmarrjet né sektorét prodhues duhet
té pérgatiten gé té kené alternativa té ndryshme té furnizimit.

Té dhénat né Fig. Nr. 8 tregojné se nga 77 ndérmarrjet e intervistuara 84.4% prej tyre,

furnizohen me Iéndé té paré nga vendet e jashtme, ndérsa 15.6% furnizohen nga tregu i
brendshém.

Figura 8. Ndérmarrjet e intervistuara, importuese dhe jo-importuese

Burimi: DPI / té dhénat e pérpunuara, bazuar né intervistat e 77 ndérmarrjeve té industrisé pérpunuese

Nga 84.4% e ndérmarrje té cilat kané gené importues té drejtpérdrejté, kané deklaruar se
38.46% e tyre kané pasur rénie né import, 23.08% rritje dhe 38.46% nuk kané pasur ndonjé
ndryshim.

Figura 9. Ndikimi i Covid-19 né import, pérgjigjet e 77 ndérmarrjeve té intervistuara
m Ndikimi i Covid-19 né import (%)

Burimi: DPI/ té dhénat e pérpunuara, bazuar né intervistat e 77 ndérmarrjeve té industrisé pérpunuese

Vendet nga té cilat kané importuar 84.4% e ndérmarrjeve té intervistuara jané nga Turgia,
Gjermania, Italia, Serbia, Kina etj.

Bazuar né té dhénat e hulumtimit té importit, sipas figurés nr. 10, né vitin 2020 krahasuar me
vitin 2019, kané deklaruar rritje né import 75% e ndérmarrjeve té intervistuara né sektorin e

prodhimit té produkteve kimike. Rritje né import kané deklaruar edhe 50% e ndérmarrjeve nga
sektori i prodhimit té produkteve té pijeve.

Numri mé i madh i ndérmarrjeve té cilat kané deklaruar se ka pasur rénie né import jané né
sektorin e prodhimit t¢ metaleve dhe produkteve té fabrikuara metalike dhe né sektorin e
prodhimit té produkteve té pijeve, me nga 50%.

Figura 10. Ndikimi i Covid-19 né import sipas sektoréve, pérgjigjejet e 77 ndérmarrjeve té
intervistuara

Burimi: DPI/ té dhénat e pérpunuara, bazuar né intervistat e 77 ndérmarrjeve té industrisé pérpunuese

Gjaté vitit 2020, sipas té dhénave té paragitura né figurén nr. 10, bazuar né ndérlidhjen e
indikatoréve pér ndérmarrjet e intervistuara, ka pasur mungesé té importimit/furnizimit me
Iéndé té paré, si pasojé e Covid-19.

2.5 Punésimi

Ndér problemet kryesore té njé vendi éshté papunésia, e cila mund té shkaktoj apo mund té
shéndérrohet edhe né krizé sociale.

Tashmé né vitin 2020, shumé shtete reaguan shpejt ndaj krizés sé pandemisé, duke rritur fondet
pér shérbimet e tyre publike té punésimit (SHPP), programe trajnimi dhe masa pér té rritur
kérkesén pér puné.*

4 OECD Policy Responses to Coronavirus (COVID-19) / Scaling up policies that connect people with jobs in the
recovery from COVID-19

Né ndérmarrjet e intervistuara té industrisé pérpunuese, largimi i punétoréve nga puna, nuk
éshté masé e preferuar e ndérmarrjeve edhe pérkundér véshtirésive té paraqgitura. Pavarésisht
nga sektorét, 10.39% e ndérmarrjeve té intervistuara, nuk kané arritur gé ta ruajné numrin e té
punésuarve gjaté pandemisé.

Ndér indikatorét tjeré té pérgjithshém, ka gené edhe identifikimi i té punésuarve né sektorin e
industrisé pérpunuese sipas gjinisé, ku nga 77 ndérmarrje té intervistuara, 28.87% e té
punésuarve jané gra dhe 72.26% jané burra.

Rezultatet e dalura nga intervistimi, tregojné se sektori i “Prodhimit t€ produkteve nga tekstilit,
veshjet dhe produkteve prej 1€kure”, ka t€ punésuar 83.21% gra, ndérsa 16.79% burra.

Ndér sektorét i cili ka pérgindje té ulté té punésimit té grave éshté sektori “Prodhimi i metaleve
dhe produkteve té fabrikuara metalike” me vetém 3.64%.

Figura 11. Ndikimi i Covid-19 né punésim, pérgjigjejet e 77 ndérmarrjeve té intervistuara

Burimi: DPI/ té dhénat e pérpunuara, bazuar né intervistat e 77 ndérmarrjeve té industrisé pérpunuese

Bazuar né té dhénat e hulumtimit té punésimit sipas figurés nr.11, né vitin 2020 krahasuar me
vitin 2019, né ndérmarrjet e intervistuara, rritje mé t€ madhe né punésim ka deklaruar sektori
pér prodhimin e produkteve kimike, pér 75%.

Numri i ndérmarrjeve té cilat kané deklaruar se ka pasur rénie né punésim éshté sektori pér
prodhimin e produkteve té tekstilit, veshjeve dhe produkteve prej Iékure me 25%.

16



Ndikimi i Covid-19 né Industriné Pérpunuese

Figura 12. Ndikimi i Covid-19 né punésim sipas sektoréve, pérgjigjejet e 77 ndérmarrjeve té
intervistuara

Burimi: DPI/ té dhénat e pérpunuara, bazuar né intervistat e 77 ndérmarrjeve té industrisé pérpunuese

Gjaté vitit 2020, sipas té dhénave té paraqgitura né figurén nr. 12, bazuar né ndérlidhjen e
indikatoréve, pér ndérmarrjet e intervistuara, shohim se Covid-19 ka ndikuar né rénien e numrit
té punésuarve pér 10.39%, gé do té thoté se 78% e ndérmarrjeve kané arritur ta ruajné numrin
e punétoréve, ndérsa rritje kané shénuar 11.69% e ndérmarrjeve.

Pérgjegjésit e ndérmarrjeve té intervistuara kané deklaruar se pér ruajtjen e numrit té
punétoréve, krahasuar me vitin 2019, kané shfrytézuar rezervat e tyre buxhetore si dhe masat
pérkrahése té ndérmarra nga Qeveria e Kosoveés, pérmes pakos emergjente fiskale dhe asaj pér
rimékémbje ekonomike.

2.6 Vlerésimi i masave té ndérmarra nga geveria

Vlerésimi i masave nga Pakoja Emergjente Fiskale dhe Pakoja pér Rimékémbje Ekonomike
gjaté vitit 2020, né intervistat me ndérmarrjet té industrisé prodhuese/pérpunuese, ka gené njé
ndér pyetjet, ku ndérmarrjet kané ofruar pérgjigje nése kané pasur, ose jo, efekt nga masat e
ndérmarra nga Qeveria.

Figura 13. Vlerésimi i masave té ndérmarra nga Qeveria, pérgjigjet e 77 ndérmarrjeve té
intervistuara

Burimi: DPI/ té dhénat e pérpunuara, bazuar né intervistat e 77 ndérmarrjeve té industrisé pérpunuese

Numri mé i madh i ndérmarrjeve té intervistuara té industrisé pérpunuese, masat e ndérmarra
nga Qeveria e Kosovés pér pérkrahjen e ndérmarrjeve gjaté kohés sé pandemisé, konkretisht
gjaté vitit 2020, 55.56% prej tyre, nuk i kané vlerésuar si té efektshme, si dhe kané deklaruar
se nuk kané pasur ndikim né géndrueshmériné e veprimtarisé sé tyre.

Nga figura nr.13, vérehet se 38.10% e ndérmarrjeve kané deklaruar se ka pasur pak ndikim,
duke mundésuar ruajtjen e vendeve té punés ndérsa 6.35% kané deklaruar se nuk e kané pa té
arsyeshme qé té aplikojné fare.

Nése vazhdon pandemia dhe mbyllja né vitin 2021, pérgjegjésité né ndérmarrjet e industrisé
pérpunuese nuk planifikojné té ndérrojné veprimtariné e tyre, mirépo do té jené té detyruar ta
reduktojné numrin e té punésuarve.

3. Sfidat e bizneseve para dhe gjaté pandemisé COVID-19, né pérgjithési

Sfidat e bizneseve té industrisé pérpunuese gjaté kohés sé pandemisé, né té gjithé sektorét, ishin
pothuajse té ngjashém. Problemi kryesor qé éshté vérejtur gjaté intervistimit me ndérmarrjet,
éshté se numri mé i madh i tyre nuk kané gené té pérgatitura dhe nuk kané pasur ndonjé strategji
se si té veprohet, né rast té ballafagimit me faktorét e jashtém sic éshté pandemia Covid-19.

3.1 Gjaté pandemisé, sfidat kryesore té ndérmarrjeve té intervistuara, kané gené:

e Furnizimi me Iéndé té paré, sidomos pér ndérmarrjet té cilat kané importuar jashté
vendeve té Ballkanit Peréndimor;

e Mungesa e mjeteve monetare;

e Vonesat né pagesa,

e Problemet me transport, né pérgjithési;

e Mbyllja e Gastronomisé ka ndikuar né uljen e kérkesés te ndérmarrjet prodhuese;
e Infektimi i punétoréve nga Covid 19;

e Ndérprerja e linjave té prodhimit.

Problemet apo sfidat e ndérmarrjeve, dallojné nga sektorét. Sektorét té cilét kané lidhje me
sektorin e ndértimtarisé, parashohin gé problemet, apo krizat financiare te kéto ndérmarrje té
paragiten gjaté vitit 2021.

3.2 Sfidat e pérgjithshme té paragitura nga ndérmarrjet e industrisé pérpunuese, jané:

e Mungesa e punétoréve té kualifikuar;

e Mungesa e kontrollit té cilésisé sé produkteve té importuara paraget konkurrencé jo té
drejt né treg;

e Informaliteti i larté (né prodhim ka shumé biznese té cilat kryejné prodhimet né shtépi
dhe nuk jané té regjistruara fare, sidomos tekstili dhe produktet nga druri, si¢ jané
mobilierité);

e Norma e interesit bankar ende éshté shumé e larté krahasuar me vendet tjera, po ashtu
kthimi i mjeteve fillon menjéheré me rastin e marrjes sé kredisg;

e Digjitalizimi i lejeve;

e Ka produkte né treg té cilat nuk e kané pérshkrimin né gjuhén shqipe;

e Problem do té jeté edhe nése rritet cmimi i rrymés (Kontratat e energjisé duhet té
shtyhen sidomos né kété kohé);

e Vendet tjera sidomos té rajonit, shpesh kérkojné analiza té€ ndryshme me qgéllim gé té
paragesin pengesat e prodhuesve tané gjaté eksportit té produkteve;

e Rritja e cmimit pér Iéndén e paré;

e Sfidé pér pronarin é&shté neglizhenca e institucioneve lokale dhe gendrore gé té béjé
legalizimin e pronave né emér té planit rregullativ té qytetit, por edhe zonave té
mbrojtura nga MIA. Jané béré sfidé e pa kalueshme gé si biznese té zgjerohen né pronat
personale dhe té rrisin kapacitetin prodhues duke investuar né teknologji té avancuar
dhe rritje té punésimit;

e Mungesa e infrastrukturés - hapésira e pa mjaftueshme pér puné;

e Problem me sigurimin e vizave — l8vizja e liré e punétoréve;

e Mungesa e financave pér blerjen e makinerive;

e Kodet Doganore, problem jané mallrat gé cilésohen né import, nuk cilésohen njejté
edhe né Eksport. Por edhe cilésimi i njejté, sikur ato gé kané brend, dhe ato me kualitet
mé té dobét;

e Mungesa e Zonave té Lira Ekonomike;

e Mungesa e Ligjit pér Iévizjen e kapitaleve né Kosové, gjé gé vendet si Shqipéria, vec e
ka pérfunduar vitin e kaluar njé ligj té tillé. Ndérsa tek ne ende pérgjegjés éshté BQK.

Ndérmarrjet e intervistuara, né shumicén e rasteve kané pérmendur problemet financiare. Ndér
format mé té pérshtatshme pér ndérmarrjet dolén té jené, subvencionet dhe garantet dhe kredi
bankare me normé té ulét té interesit (1.5 — 3%) dhe kthim afatgjaté té kredisé (10-20 vjet).
Problem mjaft i diskutueshém ishte periudha e kthimit té kredive, apo fillimi i kthimit té
kredisé. Ndérmarrjet fillojné kthimin e kredive né momentin kur e marrin kreding, deri sa koha
mé e pérshtatshme pér fillimin e kthimit té kredive do té ishte periudha pas 1-2 viteve, atéheré
kur mund té fillojné me prodhim dhe shitje.

Rekomandimet

Té pérkrahen ndérmarrjet prodhuese eksportuese, duke subvencionuar eksportin;

Krijimi i njé skeme financiare, ose té shikohet mundésia e plotésim ndryshimit té Ligjit
pér Themelimin e Fondit Kosovar pér Garanci Kreditore. Té shikohet mundésia e
shtimit té komponentit pér mbulimin ose uljen e normés sé interesit si dhe mundésiné
e rimbursimit té njé pérgindje té caktuar (p.sh 15- 30%) té mjeteve gé ka investuar né
makineri prodhuese ose investim kapital;

Té ndérmerren masat stimuluese pér rininé me géllim té mos largimit nga vendi;

Té ndérmerren masa pér nxitjen e investimeve nga diaspora, né prodhimtari;

Zhvillimi i programeve pér hulumtimin e tregjeve pér eksport si dhe programeve té
trajnimeve profesionale pér plotésimin e nevojave té tregut;

Ndérmarrjet té cilat fillojné me prodhim té lirohen pér 2-3 vite nga tatimet;

Té realizohen hulumtime dhe analiza pér tregun e punés — me géllim té harmonizimit
té punédhénésve (sektori privat) dhe punékérkuesve. Po ashtu, t¢ merren masa pér
reforma né sistemin e arsimit, duke krijuar dhe forcuar gendrat profesionale dhe té
kompetencés;

Qeveria duhet té mbéshtes ndérmarrjet prodhuese gé té digjitalizojné programet e tyre
prodhuese, sidomos te ndérmarrjet e mesme, gé péraférsisht do té jeté njé kosto jo e
larté, nga 30-40 mijé euro investime;

Mos té keté ngritje té cmimit té rrymés (Kontratat e energjisé duhet té shtyhen sidomos
né kété kohé), si dhe propozohet ulja e gmimit té rrymés pér industriné prodhuese;

Ndérmarrjet prodhuese eksportuese, té pérkrahen me mbulim té interesit pér furnizim
me léndé té paré;

Mbéshtetja financiare pér praktikanté té rinjé nga ana e Qeverise.

https://ec.europa.eu/info/business-economy-euro/economic-performance-and-forecasts/economic-forecasts/spring-2021-economic-forecast_en

Ndikimi i Covid-19 né Industriné Pérpunuese

Aneks 1

Pyetjet e pérgjithshme té adresuara gjaté intervistave

1. Informata té Pérgjithshme;

Ndikimi i COVID-19 né Prodhim;

Ndikimi i COVID-19 né Qarkullim;

Ndikimi i COVID-19 né Eksport (pér ndérmarrjet eksportuese);
Ndikimi i COVID-19 né Import (pér ndérmarrjet importuese);
Ndikimi i COVID-19 né Punésim;

Vlerésimi i masave té ndérmarra nga Qeveria;

Masat e propozuara nga ndérmarrjet, t€ cilat mundé té jené mé efektive pér
ndérmartjet, nése do t’i ndérmarré Qeveria;

9. Sfidat e bizneseve para dhe gjaté pandemisé COVID-19, né pérgjithési;
10. COVID-19 dhe vazhdimésia e biznesit.

